
CK Rumboll en Vennote
Posbus 211
Malmesbury
7299	
								   Per Geregistreerde Pos


Meneer / Dame


VOORGESTELDE HERSONERING VAN EN VERGUNNINGSGEBRUIK OP ERF 2202, DARLING. 

U aansoek, gedateer 16 November 2016, met verwysingsnommer DAR/99061JL, verwys.

A	Uit hoofde van die bevoegdheid wat ingevolge Raadsbesluit 7.25, gedateer 13 Mei 2015, aan die Direkteur: Ontwikkelingsdienste gedelegeer is, soos bepaal deur artikel 69(1) van Swartland Munisipaliteit se Verordening op Munisipale Grondgebruikbeplanning (PK 7420, gedateer 3 Julie 2015) word die aansoek om hersonering van ‘n gedeelte van Erf 2202, Darling, ingevolge artikel 60 van die bogenoemde Verordening goedgekeur, onderhewig aan die voorwaardes dat:

1. STADSBEPLANNING EN BOUBEHEER

a) ‘n Gedeelte van Erf 2202 (groot ± 398m²) hersoneer word vanaf Residensiële Sone 1 na Sakesone 1 ten einde die bestaande woonhuis te omskep in kantore, soos voorgehou in hierdie aansoek;
b) Bouplanne aan Departement: Ontwikkelingsdienste vir oorweging van goedkeuring voorgelê word;
c) Erf 2202 beskik oor ‘n 3C erfenis gradering. Die skriftelike goedkeuring vir die voorgestelde bouwerke verkry word vanaf Erfenis Weskaap alvorens bouplanne finaal deur Swartland Munisipaliteit oorweeg kan word;
d) Ten minste 8 op-perseel parkeerplekke voorsien word vir die sakesone 1 gedeelte. Hierdie parkeerplekke moet voorsien word met ‘n permanente stofvrye oppervlakte hetsy teer, beton of plaveisel of ‘n materiaal vooraf goedgekeur deur Swartland Munisipaliteit en dat die parkeerplekke duidelik gemerk word;
e) ‘n Aansoek vir die oprigting van advertensietekens aan die Direkteur: Ontwikkelingsdienste voorgelê word vir oorweging;
f) Hierdie goedkeuring is ingevolge artikel 66 (2)(w) van die Verordening, vir ‘n tydperk van 5 jaar geldig.

2. WATER

a) Die bestaande aansluiting gebruik word en dat geen addisionele aansluitings voorsien sal word nie;





3. RIOOL

a) Die bestaande aansluiting gebruik word en dat geen addisionele aansluitings voorsien sal word nie;

4. VULLISVERWYDERING

a) ‘n Basiese vullisverwyderings tarief gehef word vir elk van die twee wonings, sowel as vir die besigheid, maar dat die tarief in die geval van die besigheid aangepas sal word, in ooreenstemming met die hoeveelheid vullis verwyder;
b) Vullis in vullissakke op die naaste munisipale sypaadjie geplaas word op die oggend van verwydering;

5. STRATE EN STORMWATER 

a) Die parkeeruitleg voorgehou in terreinplan Dar/9906/JL3 aanvaar word ;
b) Die voorgestelde parkeerplekke, met inbegrip van die sypaadjie, wat toegang tot die parkeerplekke verleen, van ‘n gesikte permanente oppervlak voorsien word in oorleg met voorwaarde A1(c).

6. KAPITAALBYDRAES

a)	Die vaste kapitaalbydrae deur die eienaar/ontwikkelaar, t.o.v die voorsiening van streekswater, R5 397.90 beloop en op bouplanstadium aan hierdie munisipaliteit gemaak word. Hierdie bedrag is geldig vir die finansiële jaar van 2016/2017 en kan daarna hersien word  (posnommer: 77-92-86-00-6230);
 b)	Die eienaar/ontwikkelaar ‘n kapitaalbydrae ten bedrae van R7 277.00 t.o.v. die grootmaat verspreiding van water maak. Hierdie kapitaalbydrae is aan Swartland Munisipaliteit betaalbaar op bouplanstadium.  Die bedrag is geldig vir die finansiële jaar van 2016/2017 en kan daarna hersien word (posnommer: 77-92-86-00-6200);
c)	Die eienaar/ontwikkelaar is verantwoordelik vir ‘n vaste kapitaalbydrae ten bedrae van R3 600.00 t.o.v. riool wat aan hierdie munisipaliteit gemaak word. Die bedrag is geldig vir die finansiële jaar van 2016/2017 en kan daarna hersien word (posnommer: 59-76-86-00-6200); 
d)	Die vaste kapitaalbydrae t.o.v strate en stormwater, ten bedrae van R5 363.00, op bouplanstadium aan hierdie munisipaliteit gemaak word. Hierdie bedrag is geldig vir die finansiële jaar van 2016/2017 en kan daarna hersien word (posnommer 71-82-86-00-6200);
e)	Ingevolge die Raadsbesluit, gedateer Mei 2015, is ‘n  korting van 40% op die kapitaalbydraes aan Swartland Munisipaliteit van toepassing.  Hierdie korting is geldig vir die finansiële jaar van 2016/2017 en kan daarna hersien word.

B	Uit hoofde van die bevoegdheid wat ingevolge Raadsbesluit 7.25, gedateer 13 Mei 2015, aan die Direkteur: Ontwikkelingsdienste gedelegeer is, soos bepaal deur artikel 69(1) van Swartland Munisipaliteit se Verordening op Munisipale Grondgebruikbeplanning (PK 7420, gedateer 3 Julie 2015), word die aansoek om vergunningsgebruik op Erf 2202, Darling, ingevolge artikel 60 van die bogenoemde Verordening goedgekeur, ten einde ‘n dubbel woonhuis op te rig, onderhewig aan die voorwaardes dat:

1. STADSBEPLANNING EN BOUBEHEER

a) Ten minste 2 op-perseel parkeerplekke per woonhuis geskep word op die residensiële sone 1 gedeelte;
b) Bouplanne aan die Direkteur: Ontwikkelingsdienste vir oorweging vir goedkeuring voorgelê word;
c) Erf 2202 beskik oor ‘n 3C erfenis gradering. Die skriftelike goedkeuring vir die voorgestelde bouwerke moet vanaf Erfenis Weskaap verkry word alvorens bouplanne finaal deur Swartland Munisipaliteit oorweeg kan word;
d) Hierdie goedkeuring is, ingevolge artikel 66 (2)(w) van die Verordening, vir ‘n tydperk van 5 jaar geldig.

Redes vir die goedkeuring:

1. Die grondgebruike in die omliggende omgewing bevat 'n kombinasie van gemengde residensiële digthede, nywerhede, owerheidsgebruike, asook sake gebruike. Die gebruike in die omliggende omgewing is binne loopafstand vanaf verskeie kommersiele en sosiale gebruike. Dus is die voorgestelde sakegebruike versoenbaar met die gemengde gebruike karakter van die omgewing.
2. Die ontwikkelingsvoorstel in beginselgetrou aan die grondgebruikvoorstelle vir Darling, soos in die ROR vervat, waar gemengde gebruike binne die sakekern toegelaat word. 
3. Die voorgestelde gemengde gebruike van kantore en woonhuise het die optimale benutting van beskikbare grond ten doel en is bevorderlik vir verdigting. 
4. Geen besware is ontvang vanaf omliggende/affekteerde grondeienaars.
5. Die voorgestelde ontwikkeling voldoen aan alle soneringsparameters van toepassing op die onderskeie sonerings.


